
XORNADA INFORMATIVA PARA TRABALLADORES  

DE EMPRESAS TRANSFRONTEIRIZAS G-NP 

Consello Sindical Interrexional G-NP 
 Valença, 20 de outubro de 2022 

 
 

Esta xornada tivo lugar o pasado día 20 de outubro na sede do EURES 

Transfronteirizo en Valença do Minho, participando na mesma delegados e 

delegadas da industria e dos sector do automóbil de Galicia e do Norte de 

Portugal, analizando a mobilidade nos sectores socioeconómicos da Eurorrexión 

e o seu impacto nos dereitos dos traballadores. O comparativa das similitudes e 

diferencias nas condicións de traballo das persoas que traballan nas mesmas 

empresas (o no mesmo sector) a ambos lados da fronteira, para achegarnos a un 

maior coñecemento da lexislación laboral básica e dos convenios colectivos 

aplicables en Galicia e no norte de Portugal, en aras dunha maior transparencia 

nas condicións laborais dos sectores na Eurorrexión G-NP. 

 

Son numerosas as empresas que teñen centros de produción a ambos lados da 

“raia”, nos polígonos industriais que se ubican en municipios galegos e 

portugueses próximos ás vías de comunicación que facilitan a distribución e o 

subministro dos principais receptores. 

A situación actual impulsa o desprazamento de traballadores, a contratación de 

traballadores transfronteirizos e o fenómeno do dumping social debido aos 

menores salarios de Portugal e á maior fraxilidade da negociación colectiva. 

Tamén se ten detectado que os novos contratos prodúcense a través de 

empresas de traballo temporal. 

 

 

 

 

 

 

 

 

 

 

 

As administracións deben realizar unha aposta valente por introducir no seu 

marco competencial medidas de apoio novidosas, por exemplo fiscais, na liña de 

reter investimento e actividade produtiva. Fiscalizade vantaxosa da 

autofinanciamento e menor dependencia do crédito bancario. Promover a 

entrada no capital dos traballadores. 

A Eurorrexión, presenta similitudes socioeconómicas e tamén difirencias nalgúns 

indicadores. O estudo mostra o crecemento da economía da Eurorrexión entre os 

anos 2020 e 2021, acadando no caso de Galicia un repunte do 5,2 e do 4,9 no 

caso do Norte de Portugal. 

 

O proceso de fortalecemento da Eurorrexión, esixe a elaboración dunha 

estratexia conxunta de Galicia e o Norte de Portugal que non so permita 

aproveitar as actuais oportunidades, senón tamén preparar o espazo 

socioeconómico común para responder aos retos vinculados á globalización. 

 
O traballo desenvolvido polas administracións indica que podemos conseguir 

logros importantes cara un tecido produtivo mais competitivo e maior xerador de 

emprego estable e de calidade que axude a esta Eurorrexión a saír da crise 

nunha posición mais favorable tanto para as empresas como para os 

traballadores, coa eliminación dos obstáculos á mobilidade transfronteiriza. 

 

Nesta xornada participaron tamén representantes sindicais do Centro Tecnolóxico 

do Automóbil de Galicia, que puxeron de manifesto que esta fundación non 

debería ser soamente un centro formativo onde os profesionais se teñan que 

marchar ao cabo dalgúns anos a outras empresas ou países por non ter uns 

salarios adecuados. Esta fundación está concibida como un centro tecnolóxico 

para aumentar o valor engadido do traballo técnico, e non para abaratar e 

precarizar o emprego de enxeñeiros e enxeñeiras. O CTAG debe ser un referente 

tecnolóxico en investigación de calidade e innovador, ten que valorar o capital 

humano que posúe.  

Os representantes sindicais do CTAG manifestaron tamén que durante o ano 

2022, a entidade, lonxe de intentar paliar as diferencias existentes e mellorar os 

salarios, están a recortar os salarios do persoal e aumentando as desigualdades. 

 

Durante décadas, a industria do automóbil foi tecendo complexas cadeas de 

subministro de escala global baseadas na máxima eficiencia, unha rigorosa 

puntualidade e o subministro de pezas just time, modelo que nas actuais 

circunstancias ten provocado que se freara a produción de vehículos. 

A automoción é un dos sectores industriais que está mais afectado pola falta de 

subministros e a ruptura do propio modelo de abastecemento. 

 

Despois do debate entre todos os participantes chégase a conclusión de que 

efectivamente, as organizacións sindicais e os seus representantes deben de 

participar activamente en todos os procesos que teñan que ver coa adopción de 

medidas económicas, fiscais ou laborais para este sector, máxime tendo en 

conta que unha parte importante destas axudas públicas corresponde levalas a 

cabo a nivel estatal e tamén a UE. 

